
送李翺
维基文库 � 免费全文 � CC BY-SA 4.0

送李翺

作者：韓愈　唐

本作品收錄於《昌黎先生集》

翺字習之，隴西人。貞元十六年，娶公兄弇之女。元和三年四月乙亥，戶部侍郎楊於陵

出為廣州刺史、嶺南節度使，表翺佐其府。四年正月己酉，翺自東都旌善坊，以妻子上

船於漕，乙未去東都。公與石洪假舟送之，丁酉同登嵩山，題姓名紀別，故有此詩。

廣州萬里途，山重江逶迤。[1]行行何時到，誰能定歸期？揖我出門去，顏色異恒時。雖

雲有追送，[2]足跡絕自茲。人生一世間，不自張與施。譬如浮江木，縱橫豈自知！寧懷

別時苦，勿作別後思。

註釋

↑ 上於危切，下余支切。

↑ 或作迎送。《詩�有客》：“薄言追之。”鄭云：“追，送也。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

